Aarhusimi eqqumiitsuliornermik ilinniarfik immikkut piumasaqaatitalimmik ilinniarfiuvoq.
 
Ilinniarneq ukiunik sisamanik sivisussuseqarpoq sivkitsumillu ingerlaqqilluni ilinniartitaanertut isigineqarluni. Tunngaviusumik ilinniarneq ukioq ataatsimik sivisussusilik ingerlanneqaqqaartarpoq kingornalu immikkut ittumik qalipaaneq, marrerineq, grafikki hybridiluunniit ingerlanneqartarlutik. August qaammat ilinniarneq aallartittarpoq.
 
Qinnuteqartoq eqqumiitsuliornermik ilinniarfimmi ilinniarsimasuusariaqarnera Namminersorlutik Oqartussat piumasaqaatigivaat.
 
Qinnuteqartoq nammineerluni Aarhusimi eqqumiitsuliornermut ilinniarfimmut qinnuteqaatini nassiutissavai tassani nammineq suliarisimasat titartakkatut assitulluunniit ilanngunneqassallutik. Ulloq qinnuteqarfissaq kingulleq nalinginnaasumik martsi qaammataani pisarpoq. Uani annertunersusumik atuaruk www.aaka.dk.
 
Ilinniagaq akiliinikkut ilinniagaqarfiuvoq semesterilu ataaseq 17.000kr-nik akeqarluni (semesteri ataaseq ukiup affaanik naleqarpoq). Taasumap saniatigut tunngaviusumik ilinniarnertaa aallartikkaanni qularnaveeqqusissummik akiliisoqassaaq. Semesterimut akiliutissaq 17.000 kr. naafferartumik akilersorneqarsinnaavoq. Tamanna pillugu paasisaqarnerorusukkuit ilinniarfik attavigiuk. Ilinniakkamut akiliummut Namminersorlutik Oqartussanut qaammatikkaartumik tapiiffigineqarnissannut qinnuteqarsinnaavutit. Qaammammut tapiissutip ilinniakkamut akiliutip 75%-erivaa (ukiumut annerpaamik 80.000 kr.) Imak isumaqarpoq, ilinniakkamut akiligassaq 25 %-ia nammineq akilerneqassaaq.
 
Eqqumiitsuliornermik ilinniarfik ilinniarnersiutisiaqarfiusinnaanngilaq (SU) taamaattumik qallunaat SU-annik pisinnaanngilatit. Taamaattorli Namminersorlutik Oqartussanut qaammammut tapiissutinik 4.937 5.100 kr-iusunik qinnuteqarsinnaavutit. Taassumap saniatigut meeraqaraanni meeqqanut tapiissutisisoqarsinnaavoq.
 
Ukiut tamaasa eqqumiitsuliornermik ilinniarfik paasisassarsiorlutik angalanermik aaqqissuussisarpoq. Paasisassarsiorluni angalanerit namminersorlutik oqartussanit tapiiffigineqarneq ajorput taamaattumik peqataarusukkuit nammineq akilissavat.
 
Tamakku tamaasa isumaqarput qularnaveeqqusiissut, semesterip 25%-ia paasisassarsiorlunilu angalaneq nammineq akilissagitit, piareersimaffigissavattaaq atortussatit nammineq akilissagakkit.
 
Aarhusimi eqqumiitsuliornermik ilinniarfimmi ukiut tamaasa annerpaamik ilinniartut marluk Namminersorlutik Oqartussanit tapiiffigineqarsinnaapput.
 
Apeqqutissaqaruit ilinniartunut siunnersorti Kalaallit Illuani Aaarhusimiittoq uunga attavigisinnaavat: aarhus@glhus.dk.

